Алманың файдасы
    Археологик тикшеренүләр күрсәткәнчә, римлылар бик борынгы заманда ук алманың күп сортларын үстергәннәр.

Алма яшь, үсә торган организмга аеруча файдалы. Анда углеводлар, С, В, В2, В6, В12, Е, D Р витаминнары, кальций, тимер, калий, натрий һәм фариентлар бар.


Алма йөрәк һәм гипертония авыруы белән интегүчеләргә, симез кешеләргә аеруча файдалы. Магний тозлары, Р, С витаминнары кан юллары эшчәлеген яхшырта.


Бөере авыртканнарга алма суының файдасы зур. Ул бөердән ташларны, комнарны, бүтән кирәкмәгән матдәләрне куа. Алма измәсе һәм суы шулай ук аз канлылык булганда файдалы. Алар кан ясалышына да тәэсир итә. Авыру кешеләргә көнгә 3-4 алма ашау исә әйбәт дәвалардан санала.


Алмада эчәклекне чистарта торган матдәләр дә бар. Уникеилле эчәктә җәрәхәт булганда алма файдалы.

Алма суы эч киткәндә һәм суалчаннар булганда да кулланыла. Алманың төнәтелгән суы белән сулыш алу юлларындагы ялкынсынуны дәвалыйлар.
